ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԻՐԱՎԱԿԱՆ ԱԿՏԻ ԸՆԴՈՒՆՄԱՆ 

1. Իրավական ակտի ընդունման անհրաժեշտությունը. 
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը պայմանավորված է ՀՀ կառավարության 2025 թվականի մարտի 27-ի Բուսաբուծության աջակցության 2025 թվականի ծրագիրը հաստատելու մասին N 356–Լ որոշման 2-րդ կետի հանձնարարականի կատարման և ծրագրի իրականացման համար բյուջեում համապատասխան փոփոխություններ կատարելու, ինչպես նաև 1187-12014 Հայաստանի Հանրապետությունում ինտենսիվ այգեգործության զարգացման նպատակով սուբսիդավորում միջոցառմանը գումար հատկացնելու անհրաժեշտությամբ,  բացի այդ նախագծով իրականացվել են ճշգրտումներ մի քանի միջոցառումների գծով սահմանված արդյունքային ցուցանիշներում:
2. Ընթացիկ իրավիճակը և խնդիրները.
ՀՀ կառավարության 2025 թվականի մարտի 27-ի N 356-Լ որոշմամբ հաստատված «Բուսաբուծության աջակցության 2025 թվականի ծրագրի» (այսուհետ՝ Ծրագիր) շրջանակներում նախատեսվող շուրջ 18 950 հեկտար գարնանացան մշակաբույսերի ցանքի համար (գարնանացան հացահատիկային մշակաբույսեր՝ շուրջ 15000 հեկտար, եգիպտացորեն՝ 1200 հեկտար, հատիկաընդեղեն մշակաբույսեր՝ 500 հեկտար, բազմամյա կերային մշակաբույսեր /առվույտ, կորնգան, կերի ճակնդեղ/` 2250 հա, 2025 թվականին կպահանջվի շուրջ 1,491 մլրդ ՀՀ դրամ փոխհատուցման գումար, որից շուրջ 43,4 մլն ՀՀ դրամ գումարը (փոխհատուցվող գումարի 3,0%-ը)` համայնքների մոնիթորինգի իրականացման համար:   
Պահանջվող ֆինանսական միջոցների մի մասն առաջարկվում է վերաբաշխել Էկոնոմիկայի նախարարությանը 2025 թվականի բյուջեով հատկացվող միջոցներից, մասնավորապես՝
1022-12001 Գյուղատնտեսության ոլորտում տրամադրվող վարկերի տոկոսադրույքների սուբսիդավորում միջոցառման համար անհրաժեշտ ֆինանսական միջոցների ճշգրտված տվյալները հաշվի առնելով (պայմանավորված վարկերի մարման գրաֆիկների հնարավոր փոփոխությամբ` վաղաժամկետ մարում, նախատեսված գումարից ավել վճարում և այլն)՝ առաջարկում ենք միջոցառումից նվազեցնել 380 մլն դրամ (2025 թվականի 3-րդ եռամսյակի համար բյուջեով նախատեսված 1,542,845.0 ՀՀ դրամ գումարը նվազեցնել 80 մլն դրամով, իսկ 4-րդ եռամսյակի համար բյուջեով նախատեսված 2,281,300.0 ՀՀ դրամ գումարը նվազեցնել 380 մլն դրամով)։
1022-12010 Հայաստանի Հանրապետությունում անասնաբուծության ճյուղում իրականացվող ներդրումային ծրագրերին աջակցություն միջոցառումից առաջարկվում է նվազեցնել 1,810,334.0 հազար դրամով, որն առաջարկվում է ուղղել 1187-12014, 1059-11010 և 1059-12003 միջոցառումների պահանջը որոշ չափով բավարարելու համար: 1022-12010 միջոցառման արդյունքային ցուցանիշը նվազել է երկուսով, քանի որ ՍՊԻՏԱԿԻ ԹՌՉՆԱԲՈՒԾԱԿԱՆ ԿՈՄԲԻՆԱՏ ՍՊԸ-ն իր ներդրումային ծրագիրը կավարտի 2026 թվականին և «Իջևանյան Բեկոն» ՍՊԸ-ին 2025 թվականին նախատեսվում էր հատկացնել փոխհատուցում, սակայն կազմակերպությունից ստացված տեղեկատվության համաձայն, ներդրումային ծրագիրը ավարտելու են և փոխհատուցման են դիմելու 2026 թվականին՝  մինչև օգոստոսի 4-ը գործող վերջնաժամկետում։
[bookmark: _Hlk189561510]1165 Ներդրումների և արտահանման խթանման ծրագրի «11010 Տեքստիլ ոլորտի զարգացման ծրագրերն իրականացնող և աջակցող Օպերատորի  շարունակական  գործունեության նպատակով պետական աջակցության ծրագրի» իրականացման համար տարեսկզբին նախատեսված միջոցները կազմել են 110,700.00 հազար դրամ։ Սակայն ինն ամսվա համար նախատեսված 11,070․0 հազար դրամը չի օգտագործվել, ինչը պայմանավորված է նրանով, որ ձգձգվել են  ոլորտի Օպերատորի  ստեղծման աշխատանքների հետ կապված քննարկումները։ Առաջարկվում է չօգտագործված գումարը նվազեցնել:
1165 ծրագրի «12002 Տեքստիլ ոլորտի կազմակերպությունների համար մատակարարման շղթաների դիվերսիֆիկացիայի ապահովմանն ուղղված պետական աջակցություն» ծրագրի իրականացման համար տարեսկզբին նախատեսված միջոցները կազմում են 167,000.00 հազար դրամ։ Ինն ամսվա համար նախատեսված 16,700.0 հազար դրամը չի օգտագործվել, քանի որ նպատակահարմարությունից ելնելով՝ միջոցառումը նախատեսվում է ներառել Հայաստանի Հանրապետության կառավարության 2020 թվականի մարտի 26-ի «Տնտեսության արդիականացման նպատակային ծրագրերը հաստատելու մասին» N 355-Լ որոշման մեջ։ Առաջարկվում է չօգտագործված գումարը նվազեցնել:
1165 ծրագրի «12004 Կլինիկական փորձարկումների, կենսահամարժեքության հետազոտությունների սուբսիդավորում» միջոցառման համար անհրաժեշտ ֆինանսական միջոցների ճշգրտված տվյալները (պայմանավորված՝ ներկայացված և նախատեսվող հայտերի քանակով), առաջարկվում է միջոցառումից վերաբաշխել 145,000.0 հազար դրամ։ 
1165 ծրագրի 12006 Հայաստանի Հանարապետության տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցություն միջոցառման իրականացման համար նախարարությանը հատկացվել է 200,000.0 հազար դրամ։ Նշված միջոցառման իրագործումը գտնում ենք 2025 թվականին ոչ իրագործելի, քանի որ 2025 թվականի հունվարի 7-ին «ԼԻԿՎՈՐ» փակ բաժնետիրական ընկերության՝ Հայաստանի Հանրապետությունում տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցության տրամադրման ծրագրի շրջանակում ներդրումային պայմանագրի կնքման արդյունքում իրականացվող քայլերը լինելու են փուլային 2026-2028թթ և ներդրումային ծրագրի իրականացման ավարտ է նախատեսվում 2028 թվականը։ 
1187-12002 «Հայաստանի Հանրապետությունում  խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում» միջոցառման շրջանակներում հատկացված միջոցներից առաջարկվում է նվազեցնել 266,914.5 հազար ՀՀ դրամով։ Հատկացված ֆինանսական միջոցների նվազեցումը պայմանավորված է Ծրագրի շրջանակներում մոնիթորինգի արդյունքում որոշ շահառուների այգետարածքներում արձանագրված խնդիրներով սուբսիդավորման դադարեցման և ի հայտ եկած այգետարածքի մակերեսի անճշտություններով վերահաշվարկի արդյունքով, ինչպես նաև մայր գումարի մարումներով (վարկի գումարի նվազում)։
ՀՀ կառավարության 2019 թվականի մարտի 29-ի N 361-Լ որոշմամբ հաստատված «Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցության» ծրագրի (1187-12002 միջոցառում) շրջանակներում փաստացի հիմնված այգիների մակերեսների տարբերությունը պայմանավորված է Էկոնոմիկայի նախարարության կողմից իրականացված մոնիթորինգների արձանագրությունների հիման վրա ֆինանսական կառույցներին ներկայացված սուբսիդավորման դադարեցման պահանջով, ինչպես նաև մոնիթորինգների արդյունքում ֆինանսական կառույցների կողմից տրամադրված տեղեկատվության ճշգրտմամբ։
1187-12014 «Հայաստանի Հանրապետությունում ինտենսիվ այգեգործության զարգացման նպատակով սուբսիդավորում» միջոցառման շրջանակներում 2025 թվականի կիսամյակի կտրվածքով արդեն իսկ առկա է շուրջ 2,0 մլրդ դրամի պարտք: Նախագծով առաջարկվում է 1,3 մլրդ դրամն ուղղել 1187-12014 միջոցառմանը՝ ֆինանսական պահանջը որոշ չափով բավարարելու համար։ 
[bookmark: _GoBack]Միաժամանակ առաջարկում ենք նաև «1187-12015 Հայաստանի Հանրապետությունում ինտենսիվ այգեգործության զարգացման նպատակով ծախսերի փոխհատուցում» միջոցառմամբ ինն ամսվա համար նախատեսված 557,446.3 հազար ՀՀ դրամը տեղափոխել նույն միջոցառման վերջին եռամսյակին, քանի որ, ըստ փաստացի առկա պարտավորությունների կատարողական ժամկետների և այգեհիմնման համար աշնանային վեգետացիոն շրջանով պայմանավորված, շահառուները այգեհիմնման աշխատանքները կավարտեն և փոխհատուցման կդիմեն տվյալ ժամանակահատվածում։
Նախագծով նախատեսվում է նաև արդյունքային ցուցանիշներ փոփոխություն, մասնավորապես՝ 
Հայաստանի Հանրապետության կառավարության 2021 թվականի հունիսի 3-ի N 927-Լ որոշմամբ հաստատված Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2025 թվականների» ծրագրի (այսուհետ՝ Ծրագիր) (1187-12014 միջոցառում) շրջանակներում ոչ ֆինանսական 2025 թվականին հաստատված արդյունքային չափորոշիչներում փոփոխությունները պայմանավորված են Ծրագրի 12-րդ կետի 4-րդ ենթակետի պահանջով՝ համաձայն որի, հայտը ներկայացնելուց և որպես շահառու հաշվառվելուց հետո շահառուները պարտավոր են այգեհիմնումն ավարտել առավելագույնը 2 տարվա ընթացքում և այգեհիմնման ժամկետի ավարտից հետո միայն մոնիթորինգի դրական արձանագրության առկայության դեպքում դրանք համարվում են  փաստացի հիմնված այգիներ։
Միաժամանակ, ոչ ֆինանսական արդյունքային ցուցանիշների փոփոխությունը պայմանավորված է հայտերի մեծ քանակով, ինչպես նաև 2023 թվականի օգոստոսի 3-ի N 1301-Լ որոշման հիման վրա Ծրագրի շրջանակներում հիմնվող այգիների տարածքների մակերեսների ավելացմամբ՝ 500 հա։ 

Առաջարկվում է կատարել հետևյալ փոփոխությունները․
	2025 թ․ հաստատված
	Առաջարկվող
	հա

	Ծրագրի շրջանակներում նախորդ տարիներին հիմնված ինտենսիվ պտղատու այգիներ, հեկտար 
	Ծրագրի շրջանակներում  ներկայացված հայտերի հիման վրա հիմնվող ինտենսիվ այգիներ, հեկտար 
	
5222,650


	 Ծրագրի շրջանակներում նախորդ տարիներին տեղակայված կարկտապաշտպան ցանցային համակարգեր, հեկտար 
	Ծրագրի շրջանակներում ներկայացված հայտերի հիման վրա տեղադրվող կարկտապաշտպան ցանցեր, հեկտար
	76,27



	 Ծրագրի շրջանակներում նախորդ տարիներին հիմնված բարձրարժեք մշակաբույսերի ցանքատարածություններ, հեկտար 
	Ծրագրի շրջանակներում ներկայացված հայտերի հիման վրա հիմնվող ոչ ավանդական բարձրարժեք մշակաբույսերի ցանքատարածություններ, հեկտար 
	19,182

	 Ծրագրի շրջանակներում նախորդ տարիներին ոռոգման արդիական համակարգերով ներդրված տարածքներ, հեկտար 
	Ծրագրի շրջանակներում ներկայացված հայտերի հիման վրա տեղադրվող ոռոգման արդիական համակարգերով տարածքներ, հեկտար
	
578,7




1058 «Էկոնոմիկայի ոլորտում պետական քաղաքականության մշակում, ծրագրերի համակարգում և մոնիտորինգ» ծրագրի 11002 «ԱՀԿ-ում և oտարերկրյա պետություններում ՀՀ առևտրային ներկայացուցիչների նպատակների և խնդիրների իրագործում» միջոցառման «Օտարերկրյա պետություններում գործող ՀՀ առևտրային ներկայացուցչություններ, քանակ» արդյունքային ցուցանիշի ձևակերպումն անհրաժեշտություն ունի վերաձևակերպվելու՝ «Օտարերկրյա պետություններում ՀՀ առևտրական կցորդներ և Առևտրի համաշխարհային կազմակերպությունում ներկայացուցիչ քանակ»՝ պայմանավորված այն հանգամանքով, որ տարեկան կտրվածքով նախատեսվում է ունենալ 4 առևտրական կցորդ և 1 առևտրային ներկայացուցիչ։
	1162-11010 «Անտենային էտալոնների պահպանում և զարգացում» միջոցառման «Ծառայությունը մատուցողի անվանումը» տողում նշված է ՀՀ կառավարության 2001 թ. նոյեմբերի 17-ի "Գիտական և գիտատեխնիկական գործունեության բազային ֆինանսավորման կարգը հաստատելու մասին" N 1121 որոշումը, որը չի գործում, ուստի անհրաժեշտ է խմբագրել։
Միաժամանակ հայտնում ենք, որ նշված ծրագրի «Ընտրված կազմակերպություններ թիվ, հատ» տողի «տարի» սյունակում «0» թիվն անհրաժեշտ է փոխարինել «1» թվով՝ հաշվի առնելով, որ տարվա ընթացքում ընտրված կազմակերպությունների թիվ տողում նշված 1 թիվը պետք է պահպանվի ամբողջ տարվա ընթացքում։
	1165 Ներդրումների և արտահանման խթանման` «11002․ ՀՀ արտահանմանն ուղղված արդյունաբերական քաղաքականության ռազմավարությամբ նախատեսված միջոցառումներ» ծրագրով իրականացվելիք գործարար համաժողովների կազմակերպման արդյունքային ցուցանիշը փոփոխման անհրաժեշտություն ունի՝ տարեկան 7 գործարար համաժողովի փոխարեն առաջարկվում է 8 գործարար համաժողովի անցկացում, ինչը պայմանավորված է այս տարվա ընթացքում ծրագրված միջկառավարական հանձնաժողովների նիստերի շրջանակներում օտարերկրյա պետությունների հետ համաձայնեցրած B2B ձևաչափով գործարար հանդիպումների կազմակերպմամբ։
1165- 11013 «ԷՔՍՊՈ 2025» Օսակա, Կանսայ, Ճապոնիա համաշխարհային ցուցահանդեսին ՀՀ մասնակցության կազմակերպման աշխատանքներ» միջոցառման «Օտարերկրյա պետությունում և (կամ) Հայաստանում ցուցահանդեսների կազմակերպում և մասնակցության աջակցում» արդյունքային ցուցանիշն անհրաժեշտ է հանել՝ պայմանավորված տեխնիկական վրիպակով:
Անհրաժեշտություն կա փոփոխել «ԷՔՍՊՈ 2025» Օսակա, Կանսայ, Ճապոնիա համաշխարհային ցուցահանդեսին ՀՀ մասնակցության կազմակերպման աշխատանքների արդյունքային ցուցանիշը՝ 1-ը դարձնելով 4 (նախապատրաստական այց, ցուցահանդեսի պաշտոնական բացման արարողություն, ՀՀ ազգային օրվա կազմակերպում, ցուցահանդեսի պաշտոնական փակման արարողություն)։ 
 Տվյալ բնագավառում իրականացվող քաղաքականությունը.
Հանրապետության գյուղատնտեսության ոլորտում իրականացվող պետական քաղաքականությունը նպատակաուղղված է պարենային անվտանգության ապահովմանը, չօգտագործվող գյուղատնտեսական նշանակության հողերի նպատակային օգտագործմանը, Հայաստանի Հանրապետությունում հացահատիկային, հատիկաընդեղենային մշակաբույսերի և կերային խոտաբույսերի ինքնաբավության մակարդակի բարձրացմանը, գյուղատնտեսական մշակաբույսերի ցանքատարածությունների ավելացմանը և արտադրողականության բարձրացմանը։

3.  Կարգավորման նպատակը և բնույթը.
Կարգավորման նպատակը Ծրագրի գծով 2025 թվականին Ծրագիրը իրականացնելու համար ֆինանսական միջոցների հատկացումն է, 1187-12014 միջոցառման շարունակականության ապահովումը, ինչպես նաև մի քանի միջոցառումների գծով ոչ ֆինանսական արդյունքային ցուցանիշների ճշգրտումը:
Նախագծով առաջարկվում է «Բուսաբուծության աջակցության 2025 թվականի ծրագրի» իրականացման համար հատկացնել շուրջ 1,491 մլրդ ՀՀ դրամ փոխհատուցման գումար, որից շուրջ 43,4 մլն ՀՀ դրամ գումարը (փոխհատուցվող գումարի 3,0%-ը)` համայնքների մոնիթորինգի իրականացման համար: Պահանջվող լրացուցիչ գումարը նախատեսվում է հատկացնել Էկոնոմիկայի նախարարությանը հատկացված ֆինանսական միջոցներից:
Միաժամանակ առաջարկվում է 1022-12010 և 1187-12002 միջոցառումների շրջանակներում կանխատեսվող չօգտագործվող գումարները՝ շուրջ 2 մլրդ դրամ ուղղել 1059-11010, 1059-12003 և 1187-12014 միջոցառումների պահանջը որոշ չափով բավարարելու համար։ 
Միաժամանակ առաջարկվում է ճշգրտել արդյունքային ցուցանիշները:
4. Նախագծի մշակման գործընթացում ներգրավված ինստիտուտները և անձինք.
Սույն նախագիծը մշակվել է ՀՀ էկոնոմիկայի նախարարության կողմից: 

1. ՀՀ պետական բյուջեում ծախսերի և եկամուտների փոփոխությունները
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացումներ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների ավելացում կամ նվազեցում չի առաջանա: 
Նվազեցվող միջոցառումների գծով ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:

5. Ակնկալվող արդյունքը.
Նախագծի ընդունման արդյունքում կապահովվի Ծրագրի իրականացումը, միաժամանակ կապահովվի 1187-12014 Հայաստանի Հանրապետությունում ինտենսիվ այգեգործության զարգացման նպատակով սուբսիդավորում  միջոցառման շարունակականությունը։

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Կառավարության 2021-2026թթ. ծրագրով նպատակ է դրվել խթանել գյուղատնտեսական նշանակության հողերի նպատակային և արդյունավետ օգտագործումը։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «Բարելավել պարենային անվտանգությունը և սնուցումը» առաջնահերթությունում կարևորվում է պարենի ֆիզիկական և տնտեսական մատչելիության մակարդակի բարելավմանն ուղղված ծրագրեր իրականացումը և կենսականորեն կարևորագույն պարենամթերքի տեղական արտադրության խթանումը (էջ՝ 53)։

